
PRAKATA

Buku Pengantar Pengajian Sains Sosial dan Kemanusiaan merupakan
buku sokongan pembelajaran bagi mata pelajaran wajib Fakulti Pengajian
Bahasa dan Pembangunan Insan. Buku ini merupakan inisiatif ahli
akademik Fakulti Pengajian Bahasa dan Pembangunan Insan, Universiti
Malaysia Kelantan yang mengajar kursus di peringkat awal secara
berkumpulan (team teaching). Perbincangan ilmiah merupakan satu
wacana penting dalam memartabatkan bidang sains sosial yang berteraskan
nilai keinsanan di Malaysia. Perbincangan secara ringkas pengenalan
dan pengelasan pengajian sains sosial dari aspek yang pelbagai, menjadi
objektif fakulti supaya mencapai matlamat penerbitan buku ini. Buku ini
turut dikembangkan dengan maklumat tambahan hasil penemuan langsung
dan tidak langsung semasa proses pengumpulan dan analisis data.

Buku ini terdiri daripada sepuluh bab iaitu lapan bab adalah
mewakili kandungan asal silibus kursus manakala dua bab lagi adalah
tambahan bab bagi menyimpulkan dan merumuskan objektif perkongsian
mata pelajaran wajib fakulti ini.

Bab 1 dimulai dengan pengenalan kepada ilmu sains sosial
secara ringkas dan ilmu kemanusiaan. Begitu juga penerangan terhadap
pembahagian ilmu dan cabangnya. Bab 2 memperincikan perbincangan
berkaitan falsafah di sebalik ilmu ini dan sejarah perkembangan ilmu sains
sosial di Barat.

Bab 3 memperincikan beberapa bidang utama pengajian ilmu sains
sosial dan disusuli dengan penekanan terhadap nilai dan etika sosial dalam
Bab 4. Perbahasan ilmu yang lebih mendasari lokaliti negara Malaysia
diperjelaskan dalam Bab 5; Demografik sosial dan institusi-institusi sosial.
Seterusnya dipanjangkan lagi berkaitan kerajaan dan dasar dosial di dalam
Bab 6.

Penulis mencelah pada pertengahan perbincangan dalam buku ini
berkaitan isu-isu kontemporari dalam pengajian sosial yang berlangsung
padaerakini didalam Bab 7. Perbincangan awal isu-isu ini akan dilanjutkan
kepada strategi penyelesaian dalam bab akhir. Namun sebelum itu, penulis
membawa pembaca dalam perkongsian ilmu berkaitan perubahan dan
inovasi sosial dalam Bab § dan smpak Sosial dalam Bab 9.

Bab terakhir yang membicarakan ilmu pengurusan risiko dan
pengurusan manusia dalam pembangunan organisasi amat menepati
dalam menjawab persoalan strategi penyelesaian isu sains sosial dan
kemanusiaan.

Oleh itu, penulis ingin merakamkan setinggi penghargaan
ditujukan kepada pengurusan fakulti yang memberi kepercayaan kami.
Ucapan terima kasih kepada pihak BPA, UMK dan Pejabat Timbalan
Naib Canselor Akademik dan Pengantarabangsaan serta rakan sidang

penyunting dan Penerbit UMK dalam merealisasikan penerbitan buku ini.

BAB 1
PENGENALAN ILMU SAINS SOSIAL DAN SAINS
KEMANUSIAAN

PENDAHULUAN

Dalam memahami ilmu sains sosial dan sains kemanusiaan, bab awal ini
berusaha menjelaskan maksud ilmu, ilmu sains, sains sosial dan sains
kemanusiaan. Kemudiannya menyatakan jenis ilmu, sejarah dan perbezaan
ilmu sains serta subdisiplin bagi ilmu sains sosial dan sains kemanusiaan.
Kandungan bab ini dimulai dengan pengenalan ilmu, jenis berdasarkan
perolehannya, pengenalan sains sosial, pembahagiannya dan subdisiplinnya.

Seterusnya berkaitan ilmu kemanusiaan dan cabangan ilmunya.

APAKAH MAKSUD ILMU?

Ilmu daripada kata dasar bahasa Arab membawa maksud ‘pengetahuan’,
iaitu berkaitan perkara dunia, akhirat, zahir dan batin yang diperolehi dari
pelbagai sumber. [lmu lebih kepada sampainya diri kepada makna, atau
hadirmya makna dalam diri seseorang (Kamus Dewan, edisi 4). [Imuwan
ialah individu yang berpengetahuan, berkepandaian, ahli, pakar, mahir, bijak
dan memiliki kebijaksanaan dan kepintaran dalam menerima maknanya.
Manakala pengetahuan pula merupakan himpunan kefahaman tentang
manusia dan kitaran alam sekelilingnya sama ada fizik atau metafizik.

Ilmu pengetahuan wujud apabila manusia sebagai khalifah di muka
bumi yang telah diberikan akal berfikir. Sifat tabii manusia yang ingin tahu
dan berkebolehan menaakul (ukuran akal) menyebabkan mereka berusaha
memahami dan meramal kebarangkalian berlaku, menstrukturkannya secara

saintifik dan mengembangkan ilmu tersebut.



